
� BERNA

Inaugurà la «Chasa da las religiuns»
(anr) Dumengia passada è la „Chasa da
las religiuns“ vegnida inaugurada ed 
averta a Berna. L’interess saja stà
grond. En il center da l’edifizi stattan ils 
locals sacrals a disposiziun per discurs, 
cultura e sentupadas. La contrucziun ha 
durà pli che dus onns. Custà ha l’entir 
cumplex  passa 11 milliuns. La Chasa è 
vegnida finanziada da privats, fundazi­
uns, da la vischnanca burgaisa e cun emp­

rests da plaivs. Il chantun da Berna ha dà 
pli che 2 milliuns. En la „Chasa da las re­
ligiuns“ han cristians, muslims, hindus, 
buddists ed alevits mintgamai endrizzà 
lur local (spazi) sacral. 

Per che las cuminanzas da las diversas 
religiuns possian s’entupar vegnan la cha­
plutta cristiana, la moschea muslima ed 
ils tempel e centers dils hinduists, bud­
dists ed alevits colliads tras  l’uschenum­

nà lieu per il dialog. L’uniun purtadra 
cumpiglia 8 religiunns. Ultra da las gia 
numnadas èsi era il gidieus, bahais e 
sikhs. 

Els han dentant renunzià ad in agen 
local sacral. La chaplutta cristiana partan 
8 communitads religiusas. – Ins spera fitg 
che las 8 religiuns na possian be sulet dia­
logisar en lur Chasa a Berna, mabain era 
mussar cunvivenza sut in tetg.

La chasas da las religiuns a Berna. MAD

Surdà ils premis «concurrenza 
scola e cultura 2014»

� (cc) Il chantun Grischun ha scrit ora
quest onn per l’emprima giada la «con­
currenza scola e cultura». Tut en tut èn
vegnidas inoltradas 36 dumondas fin la
fin d’october. «Scola e cultura» sa numna
il nov instrument da la promoziun da la
cultura dal Grischun che duai permetter
– cun ina contribuziun finanziala dal
chantun – als uffants ed als giuvenils en las
scolas grischunas in access anc pli multifar
ad ina vasta chapientscha da la cultura. La
finamira è d’entusiasmar las scolaras ed ils
scolars uschè baud ed uschè durablamain
sco pussaivel per la cultura. En il rom da
quest instrument da promoziun ha la pro­
moziun da la cultura dal Grischun lant­
schà ina concurrenza. Il dretg da partici­
paziun han gì las scolas dal Grischun dals
suandants stgalims: scolina, 1. fin 9. clas­
sa, gimnasis inferiurs, scolas privatas (per
las partiziuns dal temp da scola obligato­
ric). Las lavurs pudevan cumpigliar pliras
classas u plirs stgalims e stuevan avair in
connex cun la scola. La concurrenza è veg­
nida annunziada il zercladur e l’avust
2014 en il Fegl scolastic grischun e supple­

mentarmain l’avust 2014 en la pressa quo­
tidiana grischuna. Il termin d’annunzia è
scadì la fin d’october 2014. Las commem­
bras ed ils commembers da la cumissiun,
Margrit Darms-Landolt, commembra da
la cumissiun chantunala per promover la
cultura, Pit Noi, magister, ed Armon Fon-
tana, promoziun da la cultura dal Gri­
schun, han examinà ils 36 projects inol­
trads.
1. premi (3000 francs): scola primara da 
Tavau Frauenkirch, 2./3. classa; persunas 
d’instrucziun: Helene Elmer, Sabrina Gu-
rini; Project: Dal graun al paun en l’istor­
gia da Tavau (istorgia culturala) 
2. premi (2000 francs): scola primara da 
Parpan, 1.–6. classa persunas d’instruczi­
un:  Heeb, Karin Rischatsch; Project: L’is­
torgia d’ina culla che rodla adina puspè 
(art figurativ) 
3. premi (1000 francs): scola da Tusaun, 
2. classa primara, 3. classa secundara; 
persunas d’instrucziun: Sabrina Kauf-
mann, Beatrice Sherlock (coaching: Lina 
Frei-Baselgia); Project: Viadi enturn il 
mund (teater)

